
NDIVHUWO

Kha vhutshilo hu na dzinyimele dzine muthu a ita a tshi tangana nadzo a tshi khou ralo
u filimba ndima ye a i thoma uri i swikelele na hune ya vuledza. Muthu a ethe a nga si
zwi kone. Nne ndo zwi vhona zwauri nangoho munwe muthihi a u koni u tusa mathuthu.

Ndi vhona zwi zwa vhuthogwa u livhisa dzindivhuwo dzanga kha havha vhathu.

A thi hangwi u isa dzindivhuwo dzanga kha Vho-SA Tshithukhe vhone mufari wa
tshimebi tsha u tshaindela phulu ye ya vha i sa kokodzi vha ita uri ndima i vhonale.
Munna wa vhudikumedzeli, wa vhulondo na u thogomela. Mulisa a sa latedzi a sa fheli
mbilu. Munna wa muhaga vhukuma a shumaho a sina thidza. Ngoho ndo kona u zwi
vhona uri thuso yothe ye vha vha vha tshi khou nekedza yone yo vha i ya u mphatha na
u nnea vhugala. Mishumo yavho a thi nga do i hangwa. Ndi do dzula ndi tshi i elelwa

ngauri zwine nda vha zwone zZwo vha hone nga vhone. Ndi ri zwavhudi na zwivhuya zwi

vha tevhele maduvha othe a vhutshilo havho.

Ndi dovha hafhu nda isa ndivhuwo dza nga kha mukalaha wanga Vho-Thinawanga Alex
Magelegeda vhe vha do nkondelela vha sa mpheleli mbilu musi ndi tshi tsa ndi tshi

gonya kha lwendo lwa u da Yunivesithi lwe lwa vha lu sa gumi. Ndo zwi vhona nangoho

ii

zwauri muthu uri a wane tshithu u tea u tou takutshedza a tshi endela. Tsha kule tshi

wanwa nga muhovhi.

A thi livhali vhananga, Tshilidzi, Langanani, Nthomeni, Thivhudzwi, Mukhodeni na
Mulivhuweni khathihi na muduhulu wanga Munangi vhe kanzhi vha vha vho dzula vha
tshi nga zwiivha muronzhe nga mulandu wa yone pfunzo. Ndi livhuwa khwathisedzo
dzanu ano ngo mphelela mbilu. No vha vha u ntikedza nga misi yothe. Namusi ndi vho

nga lutanga lu madini.

A thi hangwi Vho-Takalani Mulalo vhe vha lusa nga nungo dzavho dzothe vha
nkondelela vha sa fheli mbilu vha tshi itela uri mushumo uyu u vhonale u wavhudi. Vho

beba tshi no aluwa. Ndo vha tshixele ndi sa koni u amba, na u swenda zwino ndi vho

tshimbila. Ndi ri zwothe zwi vha nakele.

Arali nda sa livhuwa Vho-Netshisaulu Nthambeleni vha Yunivesithi ya Venda ndi do vha

ndi sa tsha divha zwine nda ita. Mushumo wavho wa thuthuwedzo wo vha u nwelelaho

ndevheni dzo roredzwaho. Ndi ri na zwino a vha ntshileli.

Ndi vhona zwo tea u livhuwa vhafumakadzi, vhanna, vhakalaha na vhakegulu vha

Tshaulu naho ndi songo vha bula nga madzina vha vha ndeme. Thikhedzo yavho ndo i

iii

vhona. Afha-ha ndo kona u zwi vhona uri muthu ndi muthu nga munwe. Namusi duvha
lo ntavhela, ndi vho ora masana alo.

Ndi a livhuwa.

iv

MANWELEDZO

lyi ndi tsenguluso yo livhiswaho kha vhuimo ha mbingano ya Tshirema kha shango line
la khou shanduka nga maanda ho sedza kha Vhavenda namusi nga maanda ho
sedzwa zwitenwa zwi tevhelaho: Thalutshedzo dza mbingano na tshaka dzadzo,
tshiimo tsha mbingano ya kale, tshiimo tsha mbingano ya namusi na zwine zwa nga

itwa u khwinifhadza vhuimo ha mbingano namusi.

U bva murahu hangei tsikoni mbingano yo vha i tshi vhonala i ya ndeme nahone i tshi
vha i thonifheaho ngauri na vhathu vha hone vho vha vha tshi sumbedza thonifho, na u
tenda u laiwa. Namusi a zwo ngo tsha ralo mbingano yo no ima nga milenzhe a hu

tandwi lu no fukwa vho lata maitele a kale. Namusi hu na masiandaitwa a re hone nga u

sa tevhedzela maitele a mbingano dza vha kale.

Kha ndima ya u thoma ndi hune ya vha yo angaredza mvulatswinga ya iyi tsenguluso.
Henefha ndi hune ha khou senguluswa tsenguluso na ndivho ya iyi thoho. Henefha ndi
hune ha do sumbedzwa tshikoupu tsha tsenguluso, thalutshedzo dza maipfi, ndeme ya

tsenguluso na ngona dzine dza do shumiswa dzo tandavhudzwa-vho henefha.

\%

Ndima ya vhuvhili i vha i tshi khou talutshedza uri mbingano ndi mini u ya nga ha vhathu
vho fhambanaho vhane vha vha vha tshi khou tandavhudza mbingano. Henefha ha hu
dovha ha sumbedzwa na tshaka dza mbingano u ya nga u fhambana hadzo saizwi

mbingano dzo ya nga u fhambana.

Ndima hei i do sumbedza uri mbingano ndi lufuno lune vhathu vhavhili vha mbeu dzi sa
fani vha ambisana vha fhedza nga u malana na zwauri mbingano hedzi dzo ya nga
 tshaka dzadzo dzinwe dzadzo ndi hedzi: U malana ha mbeu nthihi, mbingano ya u mala

musadzi muthihi, mbingano ya u mala vhasadzi vhanzhi na dzinwe-vho.

Kha ndima ya vhuraru i sumbedza thandavhudzo ya tshiimo tsha mbingano ya vhakale
uri yone yo vha yo ima nga ndila de sa izwi shango |a namusi lo shanduka. Hu na

milayo ye vhakale vha vha vha tshi i tevhedza zwenezwo wo mbo ita uri mbingano

dzavho dzi lalame.

Ndima ya vhuna i angaredza thandavhudzo ya tsenguluso ya mawanwa a tshiimo tsha

mbingano namusi. Hu lavheleswa na zwiitisi zwine zwa khou itisa uri mbingano ivhe

zwine ya vha zwone namusi.

vi

Ndima ya vhutanu i vha i tshi khou sedzesa zwine zwa nga itwa u khwinifhadza vhuimo
ha mbingano namusi khathihi na mvalatswinga hune ha itwa makumedzwa a mawanwa

a tsenguluso na zwine musengulusi a zwi themendela.

vii

ABSTRACT

This is a research based on the state of Vhavenda Customary way of Marriage in the
changing world especially when looking at the following:

- Interpretation of marriages and their types;

- The state of the old way of marriage

- The state of marriage today and ways to improve it.

Originally, marriage was so valuable and well respected because people involved in
marriage allowed themselves to be advised. Today it is not the case, marriage is
undergoing problems. Married couples are fighting against each other because they
have thrown away their culture. Now people are experiencing negative

consequences of not following what was done in the past.

The first part introduces the scope of this investigation. Here we focus on the

purpose of this topic, the scope, the interpretation or explanation of words, and the

importance of the investigation.

The second part explains marriage according to different authors and cultures.

viii

During the discussion a point will be made that marriage is between two different
sexes who love each other who end up by marrying each other and becoming
husband and wife. Marriage should be between the opposite sex: male and female.
However attention will also focus on the fact that there are several different
marriages that people can go through, nowadays. Such marriages are: -

- marriages between people of the same sex. In this situation a man marries
another man or a woman marries another woman. This kind of marriage did
not exit before.

- in community of property — this is a kind of marriage whereby a husband and
his wife share their property. All the properties that they have acquired are for
the family.

- community of property: This is a kind of marriage whereby the husband or
wife own his/her own property even though they stay together as husband
and wife.

- customary way of marriage — this is where a husband is allowed to marry
many or more than one wife. This is the kind of marriage that existed
previously. Even today this kind of way of marriage is still occuring.

The third part will provide a broad explanation of the state of marriage in the previous
years. Things are changing everyday; for marriages of the past to have lasted for long

periods, it was because the people involved put some rules and principles that they

X

were bound to follow. They were following such laws and teaching even their young

ones so that they might grow knowing them.

Part four of the research examines the state of current marriages. The research will also

discuss the causes of marriages and what influences them today.

The fifth part identifies of improving the position of marriage today and the final part

recommends areas for further research.

The six section is for the bibliography of this research.

X

NDIMA YA U THOMA S
1.1 MVULATSWINGA

Tsenguluso.heyi yo disendeka kha vhuimo ha mbingano ya Tshirema kha shango line |a

khou shanduka nga maanda ho sedza kha Vhavenda namusi.

Vhavenda ndi vhathu vha mikhwa, milayo na maitele kwao a u tshimbidza kana u
bveledza mbingano nga ndila yone. Kha Vhavenda, mbingano a i sokou dzhenwa nga
nwana a kha di vha lutshetshe luvhisi. Nwana a tshi sala a tshi pfi o dzhena kha danga |a
vhaaluwa, u vha o fhira nga kha ngbma dzo fhambanaho nga kutshinele kwadzo sa
musevhetho, tshikanda, vhusha, domba na dzinwe-vho. Hezwi zwi sumbedza uri
musidzana o vhina lune a nga lugela u vha na muta kana u malwa. Vhunzhi ha

vhasidzana vha bvaho thondoni vha sala vha tshi bva vho no vha vhathu vho no fariswaho

tshikunwe u ya nga ha mvelele ya vharema.

Zwi tou divhea zwavhudi kha Vhavenda uri mbingano ndi vhuvha vhune ha sima vhukati
ha vhathu vhavhili vhane vha vha munna na mufumakadzi vhane vha vha vha songo
sikwa nga zwanda zwa vhathu, vhane vha vha vho bveledzwa nga Mudzimu kana Nwali
mutumbuka vhathu. Vhenevho vhathu ndi vhone vhane nga mbonalo yavho vha ita zwauri
mbingano mitani i vhonale i yavhudi i tshi tamisa na u kunga vha saathu dzhena kha

mbingano, uri tshifhinga tshavho tshi tshi swika, vha dzhene mbinganoni vha si na nyofho.

Tsenguluso heyi i vhonala i ya vhuthogwa kh%@gﬁ%ﬁ%ngauri vha a kona u divha uri musi
hu tshi pfi mbingano zwi vha zwi tshi khou amba mini. Ndi henefha hune vho vhinganaho
vha vha vha tshi khou tshila nga ndila ine ya sumbedza uri nangoho ndi mita i tshilaho nga

zwine vha do vha vha tshi khou zwi bveledza.

Musi ri tshi amba nga ha mbingano ri vha ri tshi khou amba nga ha vhushaka ha dzimbilu,
vhukonani, vhuthihi ha vhathu vhavhili vha mbeu dzo fhambanaho vhane vha fhata muta
muthihi. Afha hu tea u vhonala u tikedzana ha vhavhili, u pfesesana, u farisana na u
hulisana kha zwothe. Mbingano Mudzimu a tshi i sika o itela uri vhathu vha difhelwe vhe

khayo.

Mbingano ndi tshifhiwa tsho nekedzwaho vhathu nga Mudzimu we a tshi bveledza nga kha
tsiko. Afha ndi he Mudzimu a thoma hone u sika muthu wa munna ane a vha thoho,

mulangi na muvhusi wa muta. Munna ndi ene 0 hwalaho vhudifhinduleli ha muta u ita uri

vhutshilo vhu vhe nga ndila yavhudi.

Kha mbingano ri wana vhuvha kana thodea dza mbingano ya vhavenda. Masiandaitwa
aya ndi one ane a ita uri mbingano i dzhielwe ntha kana i vhonelwe fhasi nga zwine zwa
kwama mbingano. Mbingano yo vhumbwa nga zwithu zwinzhi zwi ngaho lumalo lune Iwa
bva musi munna a saathu vhinga muselwa. Hu na milayo yo dzudzanywaho ya u langa

mbingano sa izwi yo vhumbwa nga zwitenwa zwi ngaho sa lufu, u talana, tsiwana,

muselwa, u tahisana, mikhuvha na zwinwe zwinzhi.

U dzhielwa ntha ha mulayo wa mbingano @éﬁl{@@a wa u langa vhafumakadzi zwo

vhonala zwi na thaidzo ya u ita uri mbingano ya tshirema i sa fane na ya tshikhuwa zwine

shango li shandukaho la sedza zwone.

Nga mvelele mufumakadzi o vha a sa vhi na tshithu tshine a vha natsho. Mufumakadzi o

vha a tshi vha na zwithu nga murahu ha lufu lwa munna wawe ho sedzwa uri 0 vha a tshi

tshila hani na vha lushaka.

Musi a tshi taliwa u humela ha hawe kana a malwa nga munwe munna. Hu na zwithu
zwinzhi zwo itisaho uri mbingano i sedzuluswe. Zwinwe Zwazwo ndi musi vha tshi vhona

nyimele i si yavhudi ine mufumakadzi a vha e khayo.
Chasten (1994:28) nga ha mbingano ene u ri:

“For a family to originate there must be marriage between two members even when they

are divorced they are still a family as children will still be using the family name”.

Zwine zwa amba uri, uri muta u vhe hone hu fanela u vha na vhathu vhavhili vhane vha

vhingana naho vha nga talana vha vha vha tshi kha di vha muta ngauri vhana vha do

vhidzwa nga tshenetsho tshifani tsha havho.

© University of Venda



Uyu munwali u vha a tshi khou ri sumbedzaﬁzﬁﬁgﬁ}gfaghisa uri mbingano ndi ya ndeme
nahone i do dzula i hone naho thalano dzi tshi khou anda dzi tshi ya. Ndi henefha hune ra
kona u vhona uri mutani ndi zwifhio zwine thoho ya muta na mufarisi vha tea u
mbilimbidana nazwo kha dzithaidzo, dzinyimele, dzinzudzanyo, na madandetande othe
ane a nga ita uri muta u vhe tshithu tshithihi tshi vhonalaho nahone u vhe wo fhateaho sa

izwo wo sikelwa uri u bvelele u wa zwivhuya hu tshi vhonala zwavhudi zwi tamisaho

khazwo.

Tsenguluso iyi i do eletshedza vhavhali uri vha divhe nga mbingano ya tshirema uri yo
thogomelwa hani, zwihulusa hu tshi thomiwa ho vha u itela uri vhathu vha tshifumakadzini

na vhana vha dzhielwe ntha sa izwo vho nyadzea.

Tsenguluso iyi i do dovha ya bvisela khagala ndila ine mbingano ya khou itiwa zwone kha

mawanwa a khothe.

Tsenguluso iyi i do nyanyula vhathu vhane vha vha na vhusedzi na vhulondo ha u tevhela
na u vhulunga mawanwa uri swi kone u thusa lushaka vha dovhe vha vhe hafhu na
kuvhonele kwo teaho kha shango line la khou shanduka. Afha ndi hune munwali a nwala

2wi bvelelaho zwine zwa kwama vhutshilo ha vhathu ngauri mbingano i vha hone vhukati

ha vhathu nahone yo sikelwa vhathu vhane vha tshila shangoni.

Ndi zwa vhuthogwa uri vhavhali vha vhe na @Q&Mﬁan@vhuwaho kha zwine zwa khou

bvelela kha mbingano ya Vhavenda namusi.
1.2 THAIDZO YA TSEDZULUSO

Mbingano yo thomiwa nga Mudzimu tsimuni ya Edeni he a sika Adamu na Eva. Thaidzo
yo mela musi nowa i tshi fhura Eva na Adamu uri vha le muri wa vhukati ha tsimu zwa vho
sia muthu a sa tsha vha wa u tshila tshothe na u sa tsha vha na vhugala ha Mudzimu.

Hu na thaidzo ya uri kha muvhuso wa kale muthu o vha a tshi dzhiiwa uri o mala nge a
vha o saina ha madzhisitarata hu u divhofha kha muano une wa vhofhekanya vhavhili, hu
nga vha nga ndila ya tshanga ndi tshanu kana tshanga ndi tshanga i sa tanganelani

dzithundu.

Mulayo uyu wo do kondela vhathu vhanzhi kha lushaka ngauri arali u si na bambiri ya u
sumbedza uri wo saina wo vha u tshi dzhiwa sa mufumakadzi a songo malwaho. U fhelisa
kuelekanyele hoku hu tea u dzhiiwa vhukando ha u ita tsenguluso dzo khwathaho dza

mbingano. Vho ramilayo na vho madzhisitarata vha tea u dzhiela nzhele uri mbingano ya

Vhavenda i bva tsikoni.

Musi ri tshi sedza vhuimo ha mbingano ya Vhavenda kha shango line la khou shanduka

zwihulwanesa ro lavhelesa kha Vhavenda namusi ri wana uri u saina na u sa saina a zwi

tsha amba nahone a zwi tsha vha zwa ndeme.

9 :
Mbingano hedzi dzi ya nga u fhambana zwi ts@gﬁg@a tshaka dzi re hone henefha kha
mbingano ya Vhavenda Hu na “polygamy”, “customary”, “monogamy”, "incommunity of

property” na dzinwevho. U tandulula thaidzo hedzi, tsenguluso i do sedza uri iyi mbingano

ya Vhavenda yo thogomelwa hani zwihulusa u itela uri vha tshifumakadzini na vhana vha

dzhielwevho ntha sa izwi vho nyadzea.

1.3 NDIVHO

Muhumbulo muhulwane wa tsenguluso ndi u vhona zwiitei zwi iteaho kha mufumakadzi o

malwaho nga mbingano ya Tshivenda. Afha ri vha ri tshi khou vhona zwine vhushaka ha

mufumakadzi o malwaho nga Tshivenda ha vha zwone na munna wawe.

Tsenguluso iyi i fodou bvisela khagala zwine vhafumakadzi vha tea vho uri vha zwi divhe

na zwauri hone mufumakadzi khae zwi a tendelwa vho uri a pfi u na thundu yawe musi o

lovha kana o taliwa. Hone tshilikadzi yo malwaho nga Tshivenda, thaidzo ya thundu i tou

tangana hani nayo. Na zwo salaho zwa munna wawe zwi tou itiswa hani. Na uyu mulayo

muswa wo zwi kona na u thusa avha vhafumakadzi vho malwaho nga Tshivenda kha

thaidzo dzine vha tangana nadzo mbinganoni dzavho.

Ndivho khulwane ndi u todou sedzulusa pfanelo dza vhafumakadzi na vhana musi vhe kha

mbingano.

1.4 MAHUMBULWA Wt

Mahumbulwa a tsenguluso ya vhuimo ha mbingano ya Tshirema kha shango |i khou
shanduka nga maanda ho sedza kha Vhavenda namusi. Mvelele dzi tea u thusesa
lushaka. Musi hu tshi itwa tsedzuluso hu tea u vhudziswa vhathu vha vhafumakadzi sa

izwi tsenguluso i tshi khou foda u thusa vhafumakadzi kha mbingano dzavho.

Vhunzhi ha vhafumakadzi vhane vha do vhudziseswa ndi vhane vha vha na dzithaidzo

mbinganoni dzavho. Thaidzo i vhonala musi hu tshi langiwa thundu.

1.5 NDEME YA TSEDZULUSO

Afha ndi hune ha do vha hu tshi khou sedzuluswa zwauri mbingano iyi ya Tshivenda yo

thogomelwa hani vhafumakadzi na vhana uri vha vhonalevho sa vhathu vha vhuthogwa

vhunga vho vha vho nyadzea. Vhafumakadzi na vhana vha do vha na zwine vha kona u

zwi vhona zwine zwa vha ndeme ya zwivhuya kana vhudi ha tsenguluso.

1.6 THALUTSHEDZO YA MATHEMO

Afha hu do vha hu tshi khou talutshedzwa maipfi a vhuthogwa ane a do wanala kha

tsenguluso iyi. lzwi ndi zwa vhuthogwa u itela u kona u pfesesa zwi re ngomu kha

tsenguluso. Maipfi a hone ndi haya:

Mbingano: Vhushaka ha dzi%m@gmpveledzwaho nga Mudzimu uri a
kone u wana thendo kana vhugala kha vhathu.

Mbingano ya Tshivenda: U mala kana u maliwa nga ndila yo dzumbamaho ine ya sa vhe
na shambela kana u dihwa nga vhathu vhanzhi.

Mbingano ya (monogamy) U mala musadzi muthihi:  Mbingano ine khayo munna u
tendelwa u mala mufumakadzi muthihi fhedzi.

(Incommunity of property) Mbingano ya tshanga ndi tshanu, tshanu ndi tshanga:
Mbingano i vhofhaho munna na mufumakadzi vho malanaho
nga mulayo uyu u tendela zwauri zwine vha vha nazwo a si
zwa muthu muthihi ndi zwa vhothe.

(Poligamy) Mbingano ya u mala vhasadzi vhanzhi: ~ Mbingano ine khayo munna a
tendelwa u mala vhafumakadzi vhanzhi u ya nga hune a funa.

(Customary) Mbingano ya tshirema: Mbingano ine munna a mala nga hune a kona.

(Out of community of property) Mbingano ya tshau ndi tshau tshanga ndi tshanga:

Mbingano ine khayo tshau tshi vha tshau a hu tanganelani

thundu.

Mubebi: Mme kana khotsi vhane vha vha muundi mutani.

U hangwela: U kona u tanganedza vhukhakhi ho itwaho nga munwe kha iwe
wa sa mu vhalele mulandu.

Vhulangi: Maanda a vhuvhusi ha munna mutani.

Mushumeli: Muthu ane a vhona uri mutani hu vhe na zwiliwa

Tshipikwa: U kona u bveledza tshithu tshe wa humbula u tshi ita.

Muta: Munna na mufumakadzi na vhana.

8

Mulayo:

Lutshetshe luvhisi:

U fariswa tshikunwe:

Lumalo:

Muselwa:
Lufu:
Tsiwana:
Thalano:

U tahisana:

Mikhuvha:
Thaidzo:
U langa:
Mvelele:

Ndaka:

U fhandekana:

U tanganedza:

Khudano:

Mbofho dzo dzudzafwwaho u langa maitele a zwithu.

= ) |University of

Creating Future Leaders

Nwana mutuku a sa koni u diitela tshithu

U dzula ho vhivhedziwa nwana wa musidzana uri u do malwa
hukene.

Tshelede kana thundu ine ya iswa ha vho makhulu ya u mala
musidzana.

Musidzana ane a kha di bva u vhingwa

U fhelelwa nga vhutshilo shangoni

Nwana o lovhelwaho nga vhabebi

U fhelisa ha mbingano vhukati ha munna na mufumakadzi

U dzhia musidzana lu si lwa mulayo nga nnda ha thendelo ya
vhabebi vhawe

Maitele a zwithu zwine zwa itwa mutani

Vhuleme vhune ha bvelela mutani

U vha na maanda kha tshithu

Vhuvha ha lushaka lwonolwo

Thundu i wanalaho mutani

U sa tsha dzula fhethu huthihi ha munna na musadzi
U tenda u hwala muhwalo wa mutani

U sa kona u pfesesana kha tshithu zwine zwa disa u sa

pfesesana

‘wrda kha Mudzimu

Tshikhriste: Vhurereli vhune ha

Nyambedzano: Vhudavhidzani vhukati ha vhathu vhavhili kana u fhira

Muano: Khwathisedzo ine muthu a divhofha khayo kha zwine a khou ita
zwone

1.7 NGONA

Zwenezwi musi hu tshi ambiwa nga ha ngona hu vha hu tshi khou ambiwa nga ndila ine
musengulusi a do i shumisa musi a tshi todou ita tsenguluso ya mushumo wawe. Ndi
henefha hune musengulusi a do wana hone ngona dzo fhambanaho. Hu nga vha nga
ndila ya u sengulusa manwalwa a vhanwe, kerekeni vhafunzi vha tshi funza, u kwama
vhathu, u thetshelesa vhoramafhungo, u kwama vhathu zwa mbingano, u ya laiburari,

mitanganoni na swinwe vho zwine zwa nga ita uri tsenguluso i bvelele. Ndo shumisa hedzi

ngona u bveledza tsenguluso ya mbingano.

1.7.1 NGONA YA PHURAIMARI

Musi hu tshi ambiwa nga ha ngona ya phuraimari, ndi hune musengulusi a vha o tou

kwama vhathu vho fhambanaho nga thuso ya dzibugu u kona u bveledza tsenguluso ya

thalutshedzo ya thoho yeneyo ine a khou ya u amba nga hayo ya mbingano. Ndo ita na u

kwama vhathu vho fhambanaho vhe vha do nthusa nga dzibugu dzi ambaho nga ha

10

thalutshedzo ya mbingano sa Vho-Ruth Netshifize: mg_ﬂygaﬁﬂanda tsha thoho ya phuraimari ya

Creating Future Leaders

Nyamuliwane vhane vha vha mutshudeni Yunivesithi ya Venda.

Vhanwe ndi vhafunzi Vho-AA Ralukake vhane vha vha mudededzi wa phuraimari ya

Tshaulu vha dovha vha vha mutshudeni Yunivesithi ya Venda.

Vhanwe ndi Vho-Vhonani Mathase, Vho-FC Mulidzi, Vho-Tshilidzi Makungo vhane vha

vha mutshudeni wa tshikolo tsha Abethe na Vho-Samuel Netshivhazwaulu vhane vha vha

thoho ya tshikolo tsha phuraimari tsha Gaba.

Tsenguluso heyi yanga uri i vhe nga ndila ine ya vha ngayo ndi nge nda kona u shumisa

heyi ngona.

1.7.2 NGONA YA SEKONDARI

Hafha musi hu tshi ambiwa nga ngona ya sekondari, musengulusi wa tsenguluso u vha a

tshi khou shumisa bugu dzo fhnambanaho dze a dzi lomba kha vhanwe u bveledza

tsenguluso yawe. Na henefha ndi hune nne sa musengulusi wa tsenguluso ya mbingano

ya Vhavenda nda wana hone mafhungo malugana na tsenguluso iyi kha bugu dzo

Awalwaho nga vhanwali vhanzhi vho fnambanaho sa Vho-Foley M, David Knox na vhanwe

vhanzhi. Henefha ndi kona u wana swithu zwinzhi nga ha thalutshedzo ya mbonalo ya

mbingano ya tshirema na tshikhriste ho sedzwa mbingano ya Vhavenda namusi.

11

1.7.3 NGONA YA SOSIOLODZHIKHALA %‘5%4@%
Henefha ndi hune munwali a vha a na tshenzhemo ya zwithu zwinzhi zwo yaho nga u
fhambana kha vhutshilo. Naho a vha a sa athu vhala bugu dzo nwalwaho nga vhanwe
vhathu u vha o no vha na ndivho kana tshenzhemo ya zwinwe zwa zwithu zwine zwa itea
vhutshiloni ha vhathu. Hafha ndi hune nda do shumisa ngona iyi. Henefha ndi hune nda do

kona u bvisa vhupfiwa hanga musi ndi tshi nwala tsenguluso ya thoho iyi.

1.8 TSHIKOUPU

Musi ri tshi amba nga ha tshikoupu ri vha ri tshi khou amba nga ha mushumo wa u
sengulusa zwe ra zwi pfa, zwe ra zwi wana, zwine ra zwi divha nga ha mafhungo aya a
mbingano. Ndi henefha hune vhavhali vhanzhi vha do tangana na u limuwa nga zwithu

2winzhi zwo fhambanaho zwine zwa do vha fhata, tsivhudza, eletshedza, laya na u vha

talutshedza uri mbingano ndi mini vhutshiloni.

Ndi hune musengulusi a do vha a tshi khou amba kana u talutshedza ngamaanda zwinzhi

o sedza kha mbingano ya Tshivenda vhunga samusi na thoho i tshi khou amba nga ha

vhuimo ha mbingano ya Tshirema kha shango li khou shanduka nga maanda ho sedza

kha Vhavenda namusi. Henefha kha mbingano ya Tshivenda ho sedzwa mbingano ya

Vhavenda namusi ndi huné ra do wana na tshaka dzo yaho nga u fhambana dza

mbingano dzo talutshedzwaho lune Iwa vha lu fushaho.

1€

@

Hafha ndi hune musengulusi a do sumbedza @gg_ﬂg&j‘pe ya vha hone vhukati ha vhathu

ho sedzwa kha zwe musengulusi a zwi pfa, a zwi wana na zwine a zwi divha zwine a do

vha a tshi khou ita tsenguluso yazwo.

Honeha tshikoupu itshi tsha tsenguluso iyi tsho disendeka kha u bvelela ha mulayo wa u

langa vhafumakadzi kha mbingano ya Tshivenda. Mulayo wa u mala nga Tshivenda na
mvelele, mulayo wa 38 wa 1927 wa u langa vharema. U dzhielwa ntha ha mulayo wa
mbingano ya Tshivenda, u talana, nga murahu ha lufu, ndivho ya mulayo kha vhathu
zwavho, thalano i duraho, nzudzanyo dza u mala mufumakadzi wa vhuvhili, u dzhielwa
ntha ha mbingano ya Tshivenda na u sedzuluswa ha divha zwa kale, mulayo wa mvelele u

tshi vhambedzwa na mulayo zwawo, munna wa vhasadzi vha fhiraho vhavhili, thodea dza

mbingano yo teaho, u tendelana, u tuwiswa ha muselwa a tshi ya vhuhadzi, u sa vha hone

ha mulayo wa mbingano, u dinwalisa, zwi songo tendelwa kha vhushaka, ndaka ya

vhushaka ha mmeni, u thuthekanywa ha mbingano, vhuimo na zwinwe zwinzhi.

1.9 TSENGULUSO YA MANWALWA

Hafha hu do shumiswa mawanwa a khothe na u itwa ha tsedzuluso uri hu wanwe ndila ine

iyi mbingano ya khou itiswa zwone.

13

1.10 MVALATSWINGA ot
&) o

a tshi vhonalaho tshi tsha ndeme na vhuthogwa vhukuma kha

Mbingano ndi tshitenw

vhutshilo ngauri mbingano ndi yone mudzisima kha vhutshilo. Mbingano ya sa vha hone

vhutshiloni, vhutshilo honoho vhu nga vhonala vhu sa tsha nyaula. Mbingano i vha hone

vhukati ha vhathu vha tshilaho. Mihumbulo ya vhathu i vha i tshi khou Iwedzana, u

tendelana, u hanedzana, u pfana, u fhambana na zwinwe vho zwine zwa bvelela

mbinganoni. Mbingano ndi vhushaka ha dzimbilu vhune ha vha hone vhukati ha vhathu

vhavhili ya sa vha hone mbingano vhutshilo vhu nga si difhe.

14

NDIMA YA VHUVHILI “E“-’%ﬁm s of v

2. 1 MVULATSWINGA

Kha tsedzuluso yeneyi musi ri saathu tou swika tshothe kha nwongo wa tsenguluso zwi
vhonala zwi zwa vhuthogwa kha vhavhali nga u ranga u sumbedza thandavhudzo ya
thalutshedzo dza mbingano nga vhongwaniwapo vho ya nga u fhambana na u dovha

hafhu u sumbedza u tatamudza maipfi a re na vhuthogwa kha u sumbedza uri zwine a

amba zwone zwi pfesesee samusi khao a vha a tshi khou amba zwithu zwinzhi zwo

fhambanaho zwine zwa kwama matungo othe kha vhutshilo u ya nga u fhambana. Ndi

henefha hune tsedzuluso iyi ya do vha i bvelelaho kha zwe ra zwi lavhelesa nga u vha na

tshenzhemo dza zwithu zwine ra 2wi elekanya zwo yaho nga u fhambana hazwo nahone

Zzwi tshi vha zwi zwine zwa bva kha zwiimiswa zwo fhambanaho. Nga kha tsedzuluso

yeneyi ndi henefha hune ra vha ro lindela u vhona zwibveledzwa zwa kha mbingano.

Ngauralo-ha tsenguluso heyi yo disendeka kha vhuimo ha mbingano ya Tshirema kha

shango line |a khou shanduka nga mannda ho sedza kha Vhavenda namusi. Zwenezwi-ha

vhonala zwi zwa ndeme U thoma u amba nga vhudalo nga ha zwine tshitenwa itshi tsha

mbingano tsha amba zwone. Ri tea u divha uri mbingano ndi mini.

15

2.2 MBINGANO NDI MINI? 73

ey
Mbingano i vhonala i yone tshidziki kana tshiga kana luswayo Iwa u sumbedza lufuno lune
nga khalwo ra kona u vhona vhudi na vhuvhi ha mbingano i kwamaho zwithu zwi
bvelelaho kha vhathu vhutshiloni. Henefha kha mbingano ndi hune ya bveledzwa nga u
tshila vhathu vha tshi funana, u hulisana, u thonifhana, u pfesesana na u kondelelana.

Mbingano yeneyi ndi ine ya vha hone vhukati ha vhathu.

Mbingano nga inwe ndila i vhonala i yone mudzi musima wa lufuno ngauri hune mbilu yau
ya vha hone ndi hune lufuno Iwau Iwa vha hone-vho zwenezwo u nga si male kana u
vhinga arali u si na lufuno. Ndi hone kha muangarambo kana riwongoni wa mafhungo
ngauri henefha ndi hone hune ha vhonala hone muthu wa vhukuma ngauri vhudi na

vhuvhi vhu simulwa henefha mbinganoni.

Arali ra nga dovha hafhu ra i sedza kana u i lavhelesa zwavhudi heyi mbingano nga kha
linwe sia i vhonala sa thikho, mutodo muthihi wa zwi iteaho kha vhutshilo ha vhathu ha
duvha na duvha.

Hu na maipfi ane kha Tshivenda a dovha hafhu a tou khwathisedza mbingano nga murero

une wa ri: “ vhuhadzi ndi nama ya thole ya fhufhuma ri a fhunzhela.” Henefha ndi hune ra

vhona vhathu vha tshi vha vhane vha ita zwithu zwine zwa khou bvelela vhutshiloni.

16

Ndi zwone zwine zwa ita uri u vha hone ha=$hudi na vhuvhi mbinganoni zwi itise uri

&5 ) university of Venda
)

vhutshiloni vhathu vha dzule vha tshi vhonala vha vha tshilaho nahone vha vha vho

talifhaho.

Nga manwe maipfi ri nga dovha hafhu ra amba hezwinoni zwauri mbingano ndi tshifhiwa
tshi bvaho Mudzimuni tsho itelwaho tshaka dzothe. Ndi mbumbano ya vhushaka vhune ha

sima vhukati ha mita mivhili i sa fani. Ndi vhushaka kana vhukonani ha dzimbilu vhune ha

vha ngomu ngomu ha vhudzivha vhune ha fhambanywa kana u khaulwa nga lufu.

Mbingano yo itelwa uri munwe a diite mushumeli wa muriwe. Mbingano ndi vhushaka ho

vhumbwaho nga vhathu vha mbeu mbili dzo fhambanaho vhane vha vha munna na

mufumakadzi vhane vha vha vhathu vha ndeme na vhuthogwa vhutshiloni. Mbingano ndi

vhukonani kana vhushaka vhune ha vha hone vhukati ha vhana na vhabebi hune vha
tshila vha tshi diphina, vha tshi difhelwa, vha tshi vha vha bvelelaho vhutshiloni ngauri

ndivho ya Mudzimu musi a tshi ita mbingano ha ngo i itela uri vhathu vha kundelwe

nahone vha sa vhe na fhulufhelo. Kha Mudzimu a zwo ngo ralo u toda vhathu vhothe vha

tshi vha vhane vha sa tambule mbinganoni dzavho. Mbingano yo itelwa uri Mudzimu a

wane thendo kha vhathu vha tshile vho tsireledzana vha dovhe vha diphine vhe kha

vhudzekani vhune vha vha khaho.

kdzi vha tea u dzula vha tshi shumela
a na munna na mufuma
Kha muta wonoyu une wa vh

Mudzimu. Ndi vhushaka ho fhelelaho vhune ha toda vhathu vho dzivhuluwaho, vho

daho vhane vha pfesesana vha konaho u pfela vhutungu nahone vha dovha vha vha
vudaho v ,

u nea na u dzhia kha vhothe zwine zwa fhata

17

vhushaka hu songo nea muthu muthihi fhedzi.-Meingano a i na silabasi ine ya sumbedza

& ))University of Venda
O

uri i tou itiswa hani. Zwenezwo ndi ya vhutshilo ha lwa tshothe. Munna na mufumakadzi
vha do tou di itela vhone vhane khau bveledza madakalo avho na uri mbingano yavho i

vhe i bvelelaho. Ndi vhushaka vhune ha vha hone hu itelwaho vhathu vhothe vha tshaka

dzothe .

Munna na mufumakadzi vha tea u divhana. Vha tea u vha tshithu tshithihi vha vhumba

vhushaka havhudi vhukati ha matshilo avho. Vha tea u humbela vhutali Mudzimuni uri a

vha thuse kha u vuda, u funana, u kondelela na u vha na mihumbulo yo vhibvaho.

Kha tsenguluso iyi ndi do ambesa nga vhuimo ha mbingano ya Tshirema kha shango line

la khou shanduka nga maanda ho sedza kha Vhavenda namusi. Vhanwali vhanzhi vho

Awala vha tshi sumbedza uri mbingano ndi mini.

Mukegulu Vho-Kutama Mamedzi vha Tshaulu kusini kwa Tshilaphala vhone vha vhona

mbingano nga ndila ya u mala, vhathu vha dzula vhothe hu muthannga na khomba kana

munna na musadzi ho lavhelelwa u fhata mudi une wa do fhatutshedzwa nga vhana. Vha

dovha vha amba uri kale ho vha hu tshi da vhathu vha u ambisa musidzana vha tendelwa

vha bvisa lukunda vha dovha hafhu vha bvisa lukunda lwa uri ro dzhena mudini. Musi

musidzana o no vha khomba vha dovha vha bvisa lukunda lwa u mu imbedza. Musi vho

no vha tsini na todou vhinga musidzana vha da na kholomo thanu na ntharu dza lumalo.

o fhedza vha tuwa na musidzana wavho madautsha

18

Nga murahu vha da vha sela. Vho n

vha vhea lukunda munangoni wa tshiukhuvha&&ha fhedza nga u vhea lunwe khoroni u

&5 ) University of Venda
i)

sumbedza uri musidzana vho fuwa nae. Musi a tshi swika vhuhadzi vha mu todela
dzipheletshedzi dzine a do pfunda nadzo maduvha mararu. Nga duvha |a vhuna musi vha
tshi bva vha vhudzwa u pfi vha yo tswa lushika. Musi vha tshi vhuya vho hwala zwikumbu

swavho vha da vha ima mutani vha tshi todou rengwa. Ha bviswa vhukunda ho edanaho

tshivhalo tsha vhenevho vhasidzana.

Mbingano ya kale yo vha i na maitele avhudi na u dura yo vha i sa duri sa ano maduvha.

Vhutshilo ha musidzana ho vha ho tsireledzea ngauri vho vha vha tshi ya tshitavheni u

tolwa zwine ano maduvha a zwi tsha vha hone.

Vho-Nyawasedza Mathase vha Tshidzini vhone vha amba ndila ya u mala nga ndila hei.

Vhasidzana vha kale vho vha vha tshi ri vho malwa ha da vhaselwa u sela vha nga vha

vhathu vhahulwane kana vhana vhatuku. Vha da vha sela vhege kana nwedzi. Nga

murahu musidzana u a kwasha tshikwashavhengele a kona u tuwa nga madekwana a tshi

ya vhuhadzi. Musi vha tshi swika vhuhadzi vha pfunda nduni maduvha mararu vha tshi

bikelwa zwiliwa vha tshi tou iseliwa vha tshi bva nga tsha matshelo, vha ya bva vha ya u

tswa lushika nga murahu vha konou bvela nnda. Nga duvha lavhuna vha bva vho ambara

mikhasi vha phadalala na mita yothe ya mashaka a tsini vha tshi vha tambedza na u vha

bikela. Vha a thavhelwa mbudzi kana kholomo vha fhiwa mavhele a misho a u thoma ndi a

u bikela vhathu a vhuvhili ndi @ vhukhopfu ha ene mune wa vhuhadzi vhune a do sala a

tshi bika hone.

Musi vhasidzana vha tshi humela hayani vha#-newa tshizwa tsho putwa nga mukumba
() st

watsho. Duvha line vha tuwa vha a ya vha edela hayani ha musidzana.

Mbingano iyi i vhonala iya ndeme khayo ngauri vhakwasha vho vha vha tshi vhonala vha
vha konaho u tevhedza milayo ya Tshivenda nga u vha putela musumo wa vhomakhulu
wavho. lzwi zwi sumbedza u vha na u londa lushaka luswa lune Iwa khou ya u thoma u

fhatea vhukati havho.

Mukegulu Vho-Munzhedzi Netshiphala vha Tshauu kusini kwa Tshilaphala vhone vha

vhona mavhingele a Tshivenda nga ndila i tevhelaho:

Musidzana u a ambisiwa hu nga vha nga vhabebi vha munna nge vha tama vhudi kana
vhutshilo ha muta wonoyo. Izwi ho vha u tsireledza nwana uri a sa ye kha muta u no
silinga. Musidzana u a bviselwa thundu ya u mala vhakwasha vha konou da u sela. Musi
musidzana a tshi tuwa u a todelwa vhasidzana vha u tuwa nae vha nga vha fumi kana u
fhira. U a newa marengwa. Musi vha tshi swika vhuhadzi a vha bveli nnda vha pfunda
maduvha mararu. Vha a thavhelwa mbudzi nga duvha Ja vhuna vha a bvela nnda vha

tambedza vhathu na u bikela mashaka a tsini na midi yo vha tangaho.

Mukegulu Vho-Tshavhungwe Ndou vha Tshaulu Tshilaphala vhone vha ri mbingano ndi
vhushaka vhune ha bvelela vhukati ha vhabebi vha ha muthannga na vha ha musidzana

nga ndila ya uri vha ha musidzana vha a koloda thundu hayani ha muthannga vha

kundelwa u i lifha vha a amba uri vha do tou mnea nwana wa musidzana, a nga vha o
())iexon s e

no bebwa kana a sa athu bebwa vho vha vha tshi fariswa tshikunwe. Vhabebi vho vha vha

tshi tama Awana a tshi malwa mutani wa vhathu vhane vha sa silingi ngauri Tshivenda tshi

na murero une wa ri hwana wa mbevha ha hangwi mukwita. Vho vha vha tshi shavha uri

muta wothe wa mirafho ino khou tevhela i do vha na doledza. Zwenezwo vhabebi vho vha

vha sa todi vhana vhavho vha tshi ya mutani wonoyo.

Musidzana musi o no hula o vha a tshi imbedzwa a tshina domba na tshikanda musi
domba li tshi swa vha iswa tshitavheni vha rengwa nga marengwa a bvaho vhakwashani.
Vhakwasha vha bvisa thundu ya u mala khathihi na dzhasi Ja vhomakhulu. Musidzana u a

tuwa a malwa naho a songo fhela u malwa. Mbingano kale yo vha yo ladza shango ngauri

vhana vho vha vha na mikhwa.

Vho-Rabelani Irene Makuya vha Tshilaphala vhone vha ri mbingano ndi vhushaka vhune

ha vha hone vhukati ha munna na musadzi hune ha bviswa mamalo a fhiwa vhabebi vha

musidzana. Mbingano i nga vha yo dzudzanywaho kana i so ngo dzudzanywaho. Musi ri

tshi amba nga ha mbingano yo dzudzanywaho ndi ila ine ya vha i na vhasidzana na

vhatukana vha dzipheletshedzi dza u vhingisa vhasidzana zwi tshi divhea nga vha lushaka

na vhaledzani navho. Mbingano i songo dzudzanywaho ndi ila ine muthannga na

musidzana vha tou kokodzana vhusiku ha vho tou pfala nga maipfi a vhathu nduni musi

vha tshi amba.

Yeneyi mbingano i vha i songo da nga ndila yae ngauri na duvha line na nga da hune na
&) e

kolelana na fhedza nga u pandelana u do ri fuwani nga ndila yeneila ye na disa yone.

Kha yo dzudzanywaho hu a itwa vhutambo ha musi muthannga na musidzana vha tshi

vhingana. Henefho ndi hune vha do fhatutshedzwa nga vhafunzi hune pheleledzoni ya

hone vha fhedza vho no vha munna na musadzi.

Vho-Rendani Eric Ndou pholisa Ja tshititshi tsha mapholisa a Tshaulu vhone vha ri
mbingano ndi vhushaka kana vhukonani ha mbilu mbili vhune ha vha hone vhukati ha
munna na mufumakadzi vhe vha do ambisana vho livhana zwifhatuwo vha fhedza vho
funana. Mbingano ya ano maduvha a i tsha nga ya mulovha hune wa tou ambiselwa
muthu wa hone na u mudivha u sa mudivhi. Tshinwe tshifhinga u nga funa muholefhali u
sa zwidivhi ngeno wo sumbedzwa na tshinepe tsha muthu kwae. Mbingano ya ano

maduvha khayo musi vho no tendelana zwauri vha a funana i fanela u khwathisedzwa na

nga mulayo munwe na munwe une vha do kona u tshila ngawo. Namusi mbingano yavho i

tshi da hune ya fhalala vha di dovha hafhu vha vhuyelela mulayoni u yo sainulula.

Kha mbingano ya ano maduvha munna na musadzi vha talana, vhana vha newa musadzi

na uri musadzi ndi ene ane a kona u alusa vhana.

Hu vhonala vhunzhi ha vhasadzi vhe vhone vighne vha khou shela mulenzhe wa u toda u

& ))University of Venda
@)l

undiwa nga vhanna vhe vha vha vha tshi khou dzula navho kana vhe vha vha vha tshi

khou andana navho. Mbingano yo vha hone mulovha ya ano maduvha yo swa nga duvha.

Vho-Mulalo Lydia Lambani vha ha Lambani vhone vha ri mbingano ndi u bva kha shango
la vhuthannga na vhusidzana wa dzhena kha shango la vhomme na vhokhotsi hu nga vha
nga u malana nga Tshivenda hune musidzana a tuwa na dzipheletshedzi dzawe vhuhadzi

nga murahu ha musi mamalo o no bviswa, a nga vha o fhelela kana a songo fhelela, kana

ha tou itwa phathi kana munyanya hune khawo vhafunzi vha vha vhane vha vha

fhatutshedza vha vha anisa vha tendelana uri vha do dzula vhothe u vhuya u swikela hune
vha do fhambanywa nga lufu, ngeno hu vha hu u sokou amba ngauri kha vhathu vho
malanaho namusi u do wana matshelo vho no vhuya hayani zwine zwa amba uri

mbingano i vhonala isi tsha vha ya ndeme musi ri tshi i vhambedza na ya mulovha.

Vho—Fhulufhelo Petunia Netshiombo vha Tshifudi vhone vha vhona mbingano i Iufuno

lune lwa vha hone vhukati ha muthannga na musidzana Iwo vha hone nga nthani ha mato

ane a sa swielelwe, vhunga Tshivenda tsha hashu tshi tou vhea zwavhudi vhudi zwauri wa

sa tshimbila u do mala khaladzi. Musi musidzana kana muthannga vho funana vha a swika

na hune vha divhadza vha hayani. Muthannga u swikelela na hune a rumela vhathu, vha

nga vha Vho-makhadzi wawe na dzikhaladzi uyo mala hayani ha musidzana. Vha tshi

swika vha a amba uri ro rumiwa nga nwana washu uri o tama u nwa madi a tshisima tsha
wika vha

fhano. Zwenezwo Vho-makhulu vha vha vhudza uri vha bvise mapfangannyi. lyii vha

tshelede inwe na inwe tenda vha i bvisa. Mus§xho no i bvisa vha a tanganedzwa vha
@)oo

vhudzwa u pfi zwino-ha vha a dzhena vha mala musidzana wavho nga tshelede nkene.

Musidzana u vha o vhudziswa nga vhabebi vhawe uri u a funa uyo muthannga na, ngauri

tshifwe tshifhinga vha nga amba zwine musidzana a sa vhe khazwo. Tshinwe tshifhinga

musidzana u a vha ene ane a ta lumalo sa i zwi e ene ane a divha nzulele na nyimele ya

muta nahone. A ene u dovha hafhu a vha ene ane a do direngulula musi zwi tshi vho

konda. Nzudzanyo dzothe dzo fanelaho dzi a dzudzanywa u vhuya u swikelela musidzana

a tshi vhingwa. Hone zwauri musidzana a di tele lumalo<ns1:XMLFault xmlns:ns1="http://cxf.apache.org/bindings/xformat"><ns1:faultstring xmlns:ns1="http://cxf.apache.org/bindings/xformat">java.lang.OutOfMemoryError: Java heap space</ns1:faultstring></ns1:XMLFault>